Llyfr Cyntaf Mw’r Ddraig Fach

Mw yn ymweld ag Ewrop

gan Ann Katherine Isaacs

gyda darluniau gan Ursula Joell Mathers

cyfieithwyd gan J. Gwynfor Jones

I Alenka, Arkadij, Elena, Miguel, Dimitris, Evangelia, Francesca, Alessandro, Silvia,

Homer, Wester, Giovanna, Lorenzo, Antoaneta, Sergio, Nina, Raquel, Álvaro, Marta, Aitor, Luis,

Luca, Kathryn, Jose, Mikk, Siim, Liis, Mari, Andreas, Ida, Zeno, Giulia, Lucia, Tassillo, Cassian, Paulo,

Joana, Catarina, Aidan, Eibhlín, Patrick, Gala, Lydia, Csaba, Anna Maria, Marius, Melanie, Tara,Harry, Chris,

Victoria, Roxane, Salome, Achille, Romain, Nely, Ginta, Agnes, Alexander, Rūdolf, Justas, Medeina,

Kirnius, Emilija, Topias, Matleena, Lìesbet, Jeroen, Pìeter, Lukas, Kristofer, David, Hanna,

Minnie, Nellie, Miklos, Thomas, Jakob, Nikolas, Asger, Liam, Amber, Nicolàs,

Ines, Pablo, Daniel, Silvano, Valentina, Luiza, Zdravko, Eveline, Siggi,

 Bing a Ro – eu cyfeillion, eu rhieni, eu plant, eu hwyrion.

1

Roedd Mw’r Ddraig Fach yn byw

gyda’i fam a’i dad ar fynydd uchel

iawn mewn coeden fawr iawn.

2

Roedd ei groen yn rhesog ac yn las wyrdd

sgleiniog. Roedd ei adenydd yn binc a

symudliw ac roedd ei grafangau fel eboni.

3

Roedd ei fam, Ro, yn hardd gyda

chroen aur ac adenydd porffor, ac

roedd gan ei dad, Bing, adenydd

coch golygus a chroen brych pert.

4

Roedd Mw’r Ddraig Fach yn ddraig fach dda.

Cadwodd ei adenydd yn lân a thorrodd ei

grafangau i gyd ei hun.

5

Roedd yn arfer bwyta ei fwyd yn brydlon,

os nad oedd yn wir yn ei hoffi.

6

Dysgodd Mw’r

Ddraig Fach i beidio

â llosgi pobl neu

ddechrau tanau

fforest â fflamau

o’i ffroenau.

7

Roedd ei fam a’i dad yn falch

ohono, a dim ond ychydig yn

ddig pan chwaraeai yn y mwd.

8

Bob dydd âi Mw ar y

bws gwyrdd i’r ysgol.

9

Roedd Mw’r Ddraig Fach yn hoffi cwrdd â’i

gyfeillion yn yr ysgol a chwarae “brontosor”

neu “saltoposucus” neu weithiau “tyranosor rex”.

10

Roedd siglenni’n hwyl oherwydd gallai

Mw chwifio’i adenydd yn galed a mynd

mor uchel â’r awyr.

11

Roedd Mw’r Ddraig Fach yn hoffi dysgu’r

iaith Ddragoneg ac roedd ganddo ysgrifen

grafangog ddeallus a chlir.

12

Nid oedd lawn mor dda mewn rhifyddeg Dragonaidd,

ac ar brydiau byddai’n cymysgu genau-goegiaid rhesog

a chler gleision enfawr pan fyddai’n adio.

13

Roedd yn hoffi daearyddiaeth, a dysgodd

Am fynyddoedd a moroedd eraill lle roedd

dreigiau o liwiau eraill yn byw.

14

Ond, yn fwy na dim, roedd yn hoffi hanes.

15

Roedd yn hoffi dysgu am

ddreigiau mawr y gorffennol:

Thing dewr a’r brenin mawr

Mong. Darllenodd am y

ddreiges enwog Tw a achubodd

Dragonia rhag ei gelynion â

gallu ymlusgiaid.

16

Roedd Mw eisiau bod yn gryf a dewr fel Thing

a Mong, ac yn gyflym a deallus fel Tw.

Breuddwydiodd am ddyfodol Dragonaidd gogoneddus.

17

Un diwrnod daeth Mw’r Ddraig Fach

gartref i’w goeden fawr iawn a chanfod

Ro a Bing yn pacio. Dywedasant wrth Mw

eu bod yn mynd i fyw am flwyddyn mewn

gwlad bell o’r enw Ewrop.

18

Roedd yn rhaid i Mw’r Ddraig

Fach edrych yn ei lyfr ysgol i

ganfod lle’r oedd honno.

19

Clodd Ro a Bing y goeden ac aeth

y teulu Draig am eu cartref newydd.

20

Nid oedd yna lawer o goed digon mawr

yn Ewrop i deulu Draig fyw ynddynt,

felly bu iddyn nhw rentu tŷ.

Roedd gan Mw’r Ddraig Fach ei ystafell ei

hun nawr. Roedd yn sgwâr yn lle bod ar

ffurf coeden ac roedd hynny’n ddieithr iddo.

21

O leiaf roedd yna fwd yn yr ardd

pan oedd hi’n glawio.

22

Nawr, nid oedd Ro a Bing yn

Ddig o gwbl pan chwaraeai Mw

yn y mwd am eu bod yn gweld

ei fod yn hiraethu am Dragonia.

23

Yn Ewrop aeth Mw’r Ddraig Fach

i’r ysgol mewn bws melyn.

24

Roedd y rhai oedd yn

gwmni iddo o wahanol

rannau o’r wlad.

25

Deuai Luiza a Zdravko o Fwlgaria

a Francesca ac Alessandro o’r Eidal.

Deuai Miguel ac Elena o Sbaen a

Gwlad Belg. Deuai Alenka o Wlad

Pwyl a’r Almaen. Ganwyd Siggi yng

Ngwlad yr Iâ. Daeth Dimitris o Wlad

Groeg ac Aidan o Iwerddon.

Sut gallai bob un ohonynt

ddeall ei gilydd?

26

Roedd yn rhaid i Mw’r Ddraig Fach astudio

ei wers daearyddiaeth yn galed iawn.

27

Roedd yn rhaid iddo ddysgu

adio â gerllyg ac afalau.

28

…a weithiau byddai’n eu

cymysgu nhw hefyd.

29

Roedd yn rhaid iddo ddysgu llythrennau

a geiriau newydd, ac yn fuan canfu fod

ei gyfeillion newydd yn siarad gwahanol

fathau o ieithoedd Ewropeaidd.

30

Yn Nragonia un math o Ddragoneg a

gafwyd, a phob dydd byddai bob un

o’r dreigiau bychain yn ateb “Bo, Kik”

neu “Bo, Nak” i’w hathrawon, a olygai

“Ie, Ms Dragon”, neu “Ie, Mr Dragon”

– neu weithiau “Ser” a olygai “Na”.

31

Ond nawr clywodd Mw ei gyfeillion

yn dweud 'Si' ac 'Oui' a 'Ne' a…

32

A golygai bob un ohonyn nhw Bo.

33

Ac weithiau fe fydden nhw yn dweud No a Nyet

a Non a Nein a phob un ohonyn nhw’n golygu

Ser.

34

Mewn dosbarth hanes hefyd teimlai Mw’r Ddraig

Fach yn gymysglyd. Yn Ewrop, ni wyddai neb am

Thing a Mong a’r ddreiges enwog Tw.

35

Roedd ei gyd-ddisgyblion wedi dysgu

am Risiart Lewgalon, Napoleon,

Garibaldi, Columbus, Njal, Alfonso’r

Doeth, Aspazija, Pugachev a Khan Krum.

Ond nid oedd Mw erioed wedi clywed

am unrhyw un ohonyn nhw.

36

Weithiau byddai’n wylo tra’n chwarae

yn y mwd wedi ysgol.

37

Un diwrnod gofynnodd cyfeillion Mw iddo ddweud wrthyn nhw am Dragonia. Dywedodd wrthyn

nhw am y tai coed ar y mynyddoedd uchel a’r bwsiau ysgol gwyrdd. Dangosodd iddyn nhw sut i

ysgrifennu mewn Dragoneg a’u dysgu i ddweud “Bo” a hyd yn oed “Ser”. Dywedodd wrthyn nhw

am y genau-goegiaid rhesog, y cler gleision, ac am Thing, Mong a’r ddreiges enwog Tw.

38

Roed ei gyfeillion wedi synnu i ganfod bod yna fyd

mor bell i ffwrdd â Dragonia lle nad oedd neb yn

gwybod am Napoleon a Njal a Khan Krum.

Penderfynon nhw y byddai orau iddyn nhw

i gyd ddysgu mwy am ei gilydd.

39

Dysgodd Mw’r Ddraig Fach ei gyfeillion i

chwarae brontosor a saltoposucus, ac yna

dangosodd iddyn nhw sut roedd dreigiau yn

chwarae ar siglenni.

40

Dymunai Francesca, Miguel,

Dimitris a phob un o gyd-ddisgyblion

Mw gael adenydd hardd cryf fel rhai

Mw’r Ddraig Fach.

41

Roedd Mw’r Ddraig Fach yn hapus nawr.

Ar adeg chwarae chwaraeodd y dosbarth “brontosor”,

“chwarae cuddio”, ac weithiau “môr-ladron”.

42

Dywedodd Mw’r Ddraig Fach wrth

ei gyfeillion efallai y gallen nhw ddod

i ymweld pan fyddai’n mynd adref i

Ddragonia. Roedd Ro a Bing yn meddwl

ei fod yn syniad da iawn.

43

Ond cyn iddyn nhw adael, penderfynodd y teulu

Draig dreulio peth amser mewn rhan arall o Ewrop.

Dywedodd Mw “Ffarwel” ac estyn gwahoddiad

i’w gyfeillion i ddod i’w weld yno.

44

Mewn ychydig fisoedd aethon nhw i gyd i

ymweld â Mw a chafodd pawb amser da iawn.

45

I ble’r aeth Mw

a’i deulu?

Pam na ddyfali di?

46

Dyna fydd y bennod nesaf ym

mywyd Mw’r Ddraig Fach.

47

A fyddet ti'n hoffi ei hysgrifennu?

